
પાણ્ડુરઙ્ગસ્તોત્રમ્  ૩

(તૃતીયમ્)
(દ્રુતવિલમ્બિતવૃત્તં)
વ્રજપતે ! । જપતેઽસ્યભયપ્રદઃ સુરસદો(૧) રસદો મહિમા તવ ।
અધનગે (૨)ઘનગેયરુચેઽશનિસ્ત્વમવ માઽભવ મામકરોર્વરામ્ । (?)॥ ૧॥
સતતમસ્તુ મયિ પ્રણતેઽખિલપ્રણતવત્સલ ! । ભવ્ય યશોનિધે!
ચરણભક્તિરુદાર! તવ પ્રભો! રવિવરાવિવરાસન! મુનિધિઃ॥ ૨॥
ઇહ કલાવપિ જન્તુમજામિલાદધિકમચ્યુત! । નામ યદૃચ્છયા ।
સકૃદથાપ્યસમપ્રમિતં નુ કં ન સમલં(૩) સમલઙ્કુરુતે ભવાન્ ?॥ ૩॥
રુડપિ તે શિવકૃદ્ભગવન્ ! । દ્વિષાં પ્રણમતાં કિમુ યુષ્મદનુગ્રહઃ ।
પરમદુર્લભમીશ! સુનિર્ભયં પદમિતા દમિતા ભવતા ખલાઃ॥ ૪॥
સપદિ સમ્પ્રતિ ભીમરથીતટે સ્થિતિમુપેત્ય જડા અપિ જન્તવઃ ।
ઇહ કૃતા નિજકીર્ત્યમૃતેન કે ન ભવતા ભવતાપવિવર્જિતાઃ  ?॥ ૫॥
(૪)સિતસરોરુહસાહમુનેઃ પિતૃવ્રતવશાજ્ઞતમઃપ્રશમોદ્યત ! ।
પ્રણતવત્સલ ! વિઠ્ઠલ ! તે યશઃ કવિશતે વિશતે સ્વયમાદરાત્॥ ૬॥
શ્રુતિનુતસ્ય જને કૃપણે કૃપા પરમતે ! । રમતેઽપિ સદાશિવઃ ।
તવ યશસ્યમલે વિપુલે સુધાસરસિ કો રસિકો ન નિમજ્જતિ ?॥ ૭॥
બત કબીરમુખા યવનાઃ કૃતાઃ શુચિતમા નિજનામપરાસ્ત્વયા ।
ભવતિ પાત્રમપિ પ્રજડઃ સતાં દ્યુનગ! તે ન ગતેરિહ કો હરે!॥ ૮॥
વરદરાજ! । મુકુન્દ  ! તુકાભિધો વણિગતિપ્રથિતઃ સ્તવનૈસ્તવ ।
સકલસાધુમનઃપરિતોષકૃત્કવિવરો  (૫)વિવરોહિતશુદ્ધવાક્ ॥ ૯॥
સ્વકરુણાં વદસિ ધ્રુવમન્ત્યજઃ સ્મરણકૃયદિ દેવિ ન તં ત્યજ ।
પતિતપાવન! નામ ચ તન્મૃતાવવસરે વસ રે ! વદને શ્રુતૌ॥ ૧૦॥

શ્રુતકથે! । ભવતઃ સ્વજનાપદામગદયાગદયા ક્રિયતે ન સા ।
પિતૃશતૈઃ કરુણા કરુણાનિધે! તનુભવેઽનુભવેન સતામિદમ્॥ ૧૧॥
દિશ દયાર્ણવ ! । ચક્રમનર્થહૃત્સ્વશરણાઙ્ગતવિઘ્નવિનાશકૃત્  ।
ત્વયિ મનોઽસ્તુ મમ પ્રણતોદ્ધૃતાવનલસેઽનલસેવિતસત્કથે॥ ૧૨॥
સુપતિસા અતિતાપસમાકુલા અશરણાઃ શરણાગતવત્સલ ! ।
તવ મુકુન્દ  ! સકૃચ્છ્રુતસસ્કથાઃ  સુરગુરોરગુરોકસિ સસ્કૃતિમ્॥ ૧૩॥
જડસમુદ્ધરણં પ્રથિતં કલૌ કરુણવિઠ્ઠલ ! । તેઽદ્ય મહાપ્રભોઃ!
અનુભવઞ્શ્રુતવાંશ્ચ સદુક્તિતો નયમતો યમતોઽપભયોઽખિલઃ॥ ૧૪॥
સદયકોટિશતાધિકકર્મણે નતસમસ્તજનાશનિર્વમણે(૬)
ભગવતે નનુ તુભ્યમહં કરોમ્યજ! નમો જનમોહહરાભિધ!॥ ૧૫॥
ઉદિતહાર્દભરૈઃ કૃતકીર્તનૈસ્ત્વમિહ વિઠ્ઠલ ભીમરથીતટે ।
લસદભઙ્ગગુણૈસ્તવ  સદ્યશઃ સુરસિકૈરસિ કૈર્ન વશીકૃતઃ॥ ૧૬॥
શ્રુતિરહસ્યવિદઃ સ્વપદં ગતા અપિ ભવન્તમુદારગુણં પ્રભુમ્ ।
પરમકારુણિકં સુહૃદં પરં મુનિજના નિજનાથમુપાસતે॥ ૧૭॥
સ્વપરિરમ્ભસુખાતિશયોચિતં પ્રણતમાશુ કરોષ્યખિલં જનમ્ ।
અયિ! વદાન્યગુરો(૭)! તવ સોઽધિકં હનુમતોઽનુમતોઽપ્યલસો જડઃ॥ ૧૮॥
તવ પુમર્થદપુણ્યયશઃકથાશ્રવણવિસ્મૃતદેહ ઇતસ્તતઃ ।
ભવતિ વિઠ્ઠલ કોઽપિ જનસ્તપોવનમના ન મનાગપિ તીર્થધીઃ॥ ૧૯॥
ય ઇહ દૃષ્ટભવચ્ચરણામ્બુજાનપદમૂનમુમેશવૃતાસ્પદાત્ ।
ખલુ લભન્ત ઉદારશિરોમણેસ્ત્વદયિ તે દયિતેષદપિ શ્રિયઃ!॥ ૨૦॥
નિજયશોધિકમાતરમાદરં પ્રકટયન્તમુદારગુણં પ્રભુમ્ ।
સ્વજનસદ્યશસઃ શ્રવણે સદા કૃતમહં તમહં શરણં ગતઃ॥ ૨૧॥
નિજયશોમૃતસેવનસક્તયા સતતસાત્વિકભાવંસમૃદ્ધયા ।
ભગવતા ભવતા બહવઃ કૃતાઃ સ્વસભયા સમયા ભૃશનિર્ભયાઃ॥ ૨૨॥
(અનુષ્ટવ્વૃત્તં)
પ્રિયસ્તુતેર્ભગવતઃ પાણ્ડુરઙ્ગસ્ય  પાદયોઃ ।
મયૂરેણાર્પિતા   ભક્ત્યા યા સ્તુતિઃ સાસ્તુ તીર્થવાઃ(૮)॥ ૩૩॥
ઇતિ શ્રીરામનન્દનમયૂરેશ્વરકૃતં પાણ્ડુરઙ્ગસ્તોત્રં  સમ્પૂર્ણમ્ ।

ટિપ્પણિ
૧। સુરાઃ સીદન્તિ અસ્યામિતિ સુરસત્ તસ્યાઃ । દેવસભાયા ઇત્યર્થઃ ।
૨। ધનબદ્ ગેયા વા રુચિઃ કાન્તિર્યસ્ય તત્સમ્બુદ્ધૌ । ત્વમઘનગે પાપપર્વતે અશનિર્વજ્રં તદ્વત્ પાપાનિ નાશયસીતિ
ભાવઃ । હે અભવ અજ । મા માં અવ રક્ષેતિ યોજના ।
૩। સમલં સપાપમ્ ।
૪। પુણ્ડરીકમુનેઃ । સિતસરોરુહં પુણ્ડરીકં સા આહા નામ યસ્ય તસ્ય મુનેઃ ।
૫। વિવરં મુખબિલં તસ્માદુજ્ઝિતા નિર્ગતા શુદ્ધા વાગ્ યસ્ય સઃ ।
૬। વર્મ કવચમ્ ।
૭। “ગુરોઽદ્ય તવાધિકં” ઇતિ પાઠાન્તરમ્ ।
૮। તીર્થોદકમ્ ।અસ્મિન સ્તોત્રે ચિત્રકાવ્યપરાયણસ્યકવેર્બહવઃ શ્લોકા અતીવ દુર્બોધાઃ સન્તિ । મહતા પ્રયત્નેનાપિ
તેષામર્થો ન જ્ઞાયત ઇતિ વિદિતમસ્તુ રસિકાનામ્ ।

